ՏԵՂԵԿԱՆՔ – ՀԻՄՆԱՎՈՐՈՒՄ
<<Հայաստանի Հանրապետության 2018 թվականի պետական բյուջեում վերաբաշխում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու մասին>> ՀՀ կառավարության որոշման նախագծի ընդունման անհրաժեշտությունը պայմանավորված է ԱԱԾ օպերատիվ աշխատանքների արդյունավետության բարձրացման, սահմանային էլեկտրոնային կառավարման տեղեկատվական համակարգի արդիականացման և հետագա զարգացման, ինչպես նաև այլ անհետաձգելի խնդիրների կարգավորումն ապահովելու համար:

Նշված աշխատանքների իրականացման համար առաջարկվում է նվազեցնել որոշ հոդվածներով նախատեսված գումարները, ինչի հաշվին կավելանա  <<Վարչական սարքավորումներ>> հոդվածի (5122) գումարը` 147,740.0 հազար դրամով, <<Նախագծահետազոտական աշխատանքներ>> հոդվածի (5134) գումարը` 20,000,000.0 դրամով` ք. Երևանի Պ. Սևակի փողոցում հատկացված շենքի կապիտալ վերանորոգման նախագծանախահաշվարկային փաստաթղթերի պատրաստման համար:
Նախագծի ընդունմամբ հնարավորություն կընձեռնվի ձեռք բերել նոր սերնդի համակարգչային սարքավորումներ, խորքային պոմպեր, սահմանապահ ուղեկալների սպայական բնակարանների և զորանոցների համար կահույք և այլ անհրաժեշտ վարչական սարքավորումներ: Սարքավորումներն օգտագործվելու են ինչպես ՍԷԿՏ համակարգում, այնպես էլ ԱԱԾ օպերատիվ-հետախուզական ստորաբաժանումներում, ինչը կբարձրացնի աշխատանքի արդյունավետությունը, ՍԷԿՏ համակարգի թողունակությունը, հզորացումը և անխափանությունը:

Ազգային անվտանգության ծառայություն
